
Mussavia per emplenir il formular da dumonda per ina permissiun 

d'instrucziun / per ina permissiun excepziunala 

 

Sco emprim stuais Vus inditgar 
Vossa adressa dad e-mail e dar 
Voss consentiment, che l'Uffizi 
per la scola populara ed il sport 
dastga elavurar las datas 
transmessas cun il formular. 
 
Il code d'access al formular vegn 
tramess a l'adressa dad e-mail 
inditgada. Quest pass gida a 
garantir ch'il formular vegnia 
inoltrà da petentas e petents 
serius. 
 
Suenter che Vus avais endatà il 
code d'access, pudais Vus 
emplenir il formular. 
 
Il formular duess esser explicativ 
avunda. Nus As mettain dentant 
a disposiziun intginas 
funcziunalitads utilas: 

 
Illustraziun 1: Inditgar l'adressa dad e-mail ed empustar in code 

 

 
Illustraziun 2: Endatar il code e confermar 

Sur il formular pudais Vus 
dumandar tant ina permissiun 
d'instrucziun per la scola 
regulara, ina permissiun 
d'instrucziun per la scolaziun 
speziala sco er ina permissiun 
excepziunala per mesiras en cas 
d'in grond basegn da promoziun. 
Permissiuns d'instrucziun per la 
scolaziun speziala pon vegnir 
dumandadas mo da scolas 
spezialas, permissiuns 
excepziunalas per mesiras en 
cas d'in grond basegn da 
promoziun mo dal Servetsch 
ortopedagogic. 
Selecziunai simplamain l'opziun 
giavischada. Ils ulteriurs pass e 
champs s'adattan a Vossa 
selecziun. 

 
Illustraziun 3: Selecziunar il tip da permissiun 

Sur il buttun «Avrir» pudais Vus 
chargiar si datas dal formular, 
che Vus avais arcunà pli baud 
sin Voss computer local. Sche 
Vus vulais per exempel 
dumandar da prolungar ina 
permissiun d'instrucziun per ina 
persuna e sche Vus avais 
arcunà las datas sin Voss 
computer local, pudais Vus 
chargiar si la datoteca 
correspundenta. Tut las datas 
vegnan alura surpigliadas en il 
formular. 
Resguardai per plaschair che 
las agiuntas na vegnan betg 
arcunadas. Vus na stuais 
dentant betg chargiar si da nov 
las agiuntas, mabain pudais 
tscherner l'opziun «Ils 
documents èn gia inoltrads». La 
cumprova da la publicaziun da 
plazzas libras stuais Vus en 
mintga cas inoltrar da nov. 

 
Illustraziun 4: Avrir datas arcunadas sin il computer local 
 

Cun il buttun «Arcunar» pudais 
Vus mintgamai arcunar Vossas 
endataziuns sin Voss computer 
local. Sco menziunà na vegnan 
las agiuntas betg arcunadas. 
Nus As recumandain d'arcunar 
las datas dal formular avant che 
Vus inoltrais tal, da dar in num 
adattà a la datoteca (p.ex. 
«Permissiun d'instrucziun Max 
Muster 2023.html») e da la 
metter en in ordinatur adattà. 

 
Illustraziun 5: Arcunar datas dal formular sin il computer local 

 

Per betg stuair emplenir 
danovamain l'emprima pagina 
dal formular per mintga 

dumonda, pudais Vus er mo 
arcunar las datas da l'emprima 
pagina, per exempel sut il num 
«Permissiun d'instrucziun 
purtader da scola.html». Per 
mintga nova dumonda pudais 
Vus alura avrir sco emprim 
questa datoteca. Vossas datas 
vegnan alura emplenidas 
automaticamain. 

Avant che Vus inoltrais 
definitivamain il formular, As 
vegn mussada per controlla ina 
survista da las datas inditgadas.  
Suenter l'inoltraziun dal formular 
avais Vus la pussaivladad da 
generar in PDF da la retschavida 
da Vossa dumonda. 
Supplementarmain survegnis 
Vus ina conferma da l'inoltraziun 
per e-mail. 

 
Illustraziun 6: Resumaziun da las datas inditgadas 

 

 
Illustraziun 7: Chargiar giu la retschavida sco PDF 

 

 


